ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	
ՀՀ Շիրակի մարզպետի աշխատակազմ
	21.04.2025թ.

	
	01//03562-2025

	Ի պատասխան 2025 թվականի ապրիլի 16-ի Ձեր N ՆՄ/ԱՄ-2/10541-2025 հանձնարարականի` հայտնում ենք, որ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու և Աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագիծը քննարկվել է ՀՀ Շիրակի մարզպետի աշխատակազմում:
Վերոնշյալ նախագծի վերաբերյալ առաջարկություններ չկան:
	Ընդունվել է










	
 ՀՀ Լոռու մարզպետի աշխատակազմ
	21.04.2025թ.

	
	01/108,3/03576-2025

	            Ի պատասխան Ձեր՝ 16.04.2025թ. թիվ ՆՄ/ԱՄ-2/10541-2025 գրության, հայտնում եմ, որ ՀՀ կառավարության 2024 թվականի օգոստոսի 15-ի N 1299-Ա որոշմամբ սահմանված՝ աղետի գոտու բնակավայրերում երկրաշարժի հետևանքով անօթևան մնացած՝ դատական կարգով բնակապահովման իրավունքը վերականգնած ընտանիքներին աջակցության տրամադրելու գործընթացն ավարտին հասցնելու նպատակով՝ 2025 թվականի պետական բյուջեում վերաբաշխում կատարելու մասին ՀՀ կառավարության որոշման նախագծի վերաբերյալ դիտողություններ կամ առաջարկություններ չկան:
	Ընդունվել է











	
 Քաղաքաշինության կոմիտե
	23.04.2025թ.

	
	01/18.1/6256-2025

	««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու և Աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները.
 Նախագծի փաթեթի «նյութեր» խտաֆայլից անհրաժեշտ է հանել «Քաղշին հրաման 07» և «Քաղշին հրաման փոփոխություն» ֆայլերը (ՀՀ քաղաքաշինության կոմիտեի նախագահի 2024 թվականի հունվարի 25-ի N07-Ա և մարտի 25-ի N18-Ա հրամաններ), քանի որ վերջիններս վերաբերելի չեն Նախագծին, իսկ այդ հրամանների համաձայն՝ շահառու ճանաչված ընտանիքների բնակարանային խնդիրների լուծման նպատակով Աշխատանքի և սոցիալական հարցերի նախարարության կողմից մշակվել և դեռևս 2025 թվականի ապրիլի 9-ի NՆՄ/ԱՀ/9760-2025 գրությամբ շրջանառության մեջ է դրվել «Հայաստանի Հանրապետության 2025 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին» ՀՀ կառավարության որոշման նախագիծը: 
Նկատի ունենալով, որ ՀՀ կառավարության որոշման նախագծերը ՀՀ կառավարության նիստի օրակարգում ընդգրկվելու դեպքում հրապարակվում են e-gov.am հարթակում, հիմք ընդունելով «Անձնական տվյալների պաշտպանության մասին» ՀՀ օրենքի պահանջները՝ առաջարկում եմ հրապարակման ժամանակ Նախագծի փաթեթից հանել կամ վերանայել շահառուների ցուցակը, ինչպես նաև հանել ՀՀ քաղաքաշինության կոմիտեի նախագահի հրամանները՝ հաշվի առնելով, որ փաստաթղթերը պարունակում են շահառուների անձնական տվյալներ:
	












Ընդունվել է























Ընդունվել է





	
 ՀՀ ֆինանսների նախարարություն
	17.06.2025թ.

	
	01/34-2/12624-2025

	Ձեր 27.05.2025թ. N ՆՄ/ԱՄ-2-1/14694-2025 գրությամբ ներկայացված՝ «Հայաստանի Հանրապետության 2025 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է միջծրագրային վերաբաշխման (տեղաշարժի) միջոցով ՀՀ 2025թ. պետական բյուջեի 1068 ծրագրի 12001 Մինչև 2 տարեկան երեխայի խնամքի նպաստի տրամադրում» միջոցառման գծով 1-ին կիսամյակի գումարը նվազեցնել 678.6 մլն դրամով՝ նույն ժամանակահատվածի համար ուղղելով այն 1098 ծրագրի 12001 Երկրաշարժի հետևանքով անօթևան մնացած ընտանիքների բնակարանային ապահովում» (123.6 մլն դրամ) և 12008 Սահմանամերձ բնակավայրերում ընտանիքների բնակարանային մատչելիության ապահովման պետական աջակցություն» (555.0 մլն դրամ) միջոցառումներին:
Ըստ Նախագծին կից ներկայացված NN 3 և 4 հավելվածների՝ նախատեսվում է 1068 ծրագրի 12001 միջոցառման շահառուների թիվը կրճատել 900-ով: Հատկանշական է, որ այս միջոցառման համար 2025թ.-ին բյուջետավորվել է 67943 շահառուի գումար՝ ամսական 37.1 հազ. դրամի հաշվարկով, իսկ փաստացի առաջին եռամսյակում ֆինանսավորվել է 62129 շահառու՝ միջինում ամսական 38.3 հազ. դրամով, մինչդեռ Նախագծով ներկայացված նվազեցումով մեկ շահառուի ամսական չափը կազմում է 62.8 հազ. դրամ: Ուստի Նախագծի հիմնավորմամբ պարզաբանման կարիք ունի, թե որ կատեգորիայի շահառուների թվաքանակն է նվազեցվում և ինչ հիմնավորմամբ: Անդրադարձ չի կատարվել նաև սույն միջոցառումից երկրորդ եռամսյակում 678.6 մլն դրամի չափով նվազեցման հիմնավորմանն ու պատճառաբանություններին, ինչպես նաև մինչև տարեվերջ գումարների լրացուցիչ պահանջի բացակայության վերաբերյալ հիմնավորումներին։
Ըստ հիմնավորման 1098 ծրագրի 12008 Սահմանամերձ բնակավայրերում ընտանիքների բնակարանային մատչելիության ապահովման պետական աջակցություն» միջոցառման համար միայն հունիս ամսվա լրացուցիչ ֆինանսավորման պահանջը (555.0 մլն դրամ) պայմանավորված է ընտանիքների թվի աճով, մասնավորապես, ՀՀ 2025թ. պետական բյուջեով հաստատված 2000 ընտանիքների թիվը մայիս ամսվա հայտով աճել է 100-ով: 
Նախագծի հիմնավորմամբ ամբողջական ներկայացված չեն լրացուցիչ ֆինանսական միջոցների հատկացման հաշվարկ-հիմնավորումները, այդ թվում նաև՝ ըստ շահառուների խմբերի (16.0 մլն դրամ կամ 21.0/22.0 մլն դրամ), ներկայացվել է միայն աջակցության չափի գծով աճի դինամիկան՝ 1.3% յուրաքանչյուր եռամսյակի համար: Հարկ ենք համարում նշել, որ առաջին եռամսյակի փաստացի ծախսը կազմել է 1,048.9 մլն դրամ (ամսական միջինը 349.6 մլն դրամ) 1901 ընտանիքի համար, որը միջինում մեկ ընտանիքի կտրվածքով մեկ ամսվա համար կազմել է 183.9 հազ դրամ: 
Ելնելով վերոգրյալից՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել վերը նշված դիտարկումների վերաբերյալ համապատասխան պարզաբանումների և հաշվարկ-հիմնավորումների առկայության դեպքում: Միաժամանակ առաջարկում ենք հավելյալ ֆիսկալ ռիսկեր չգեներացնելու նպատակով միջոցներ ձեռնարկել (օրինակ՝ քվոտաներ սահմանելու, հերթագրումներ իրականացնելու համար և այլն)՝ բնակարանային ծրագրերի գծով շահառուների ավելացման չնախատեսված աճը զսպելու ուղղությամբ:

	




























Ընդունվել է, խմբագրվել է:























Ընդունվել է, խմբագրվել է:












Ընդունվել է, խմբագրվել է:

